
Cabutan Dasar Biasiswa KWAPd 

 

LAMPIRAN A 

 
 

SYARAT DAN KRITERIA KELAYAKAN PEMOHON BIASISWA  

KUMPULAN WANG AMANAH PENDIDIKAN KOPERASI (KWAPd) 

 

 

1. KATEGORI PENERIMA DAN KONSEP BIASISWA 

 

1.1 Kategori penerima biasiswa 

 

1.1.1 Pegawai dan kakitangan SKM 

1.1.2 Pegawai dan kakitangan IKMa 

1.1.3 Anggota koperasi dan anak anggota koperasi 

 

1.2 Konsep Biasiswa 

Tajaan biasiswa yang ditawarkan melalui Kumpulan Wang Amanah 

Pendidikan Koperasi (KWAPd) adalah bertujuan untuk pembiayaan 

yuran pengajian sahaja kepada penerima biasiswa yang layak, 

tertakluk kepada syarat dan peraturan yang ditetapkan. 

 

2. KELAYAKAN ASAS PEMOHON  

 

2.1 Pemohon mestilah seorang warganegara Malaysia. 

 

2.2 Tidak melebihi umur 45 tahun pada tarikh permohonan.  

 

2.3 Telah mendaftar di Institusi Pengajian Tinggi (IPT) secara sepenuh 

masa.  

 

2.4 Bagi pegawai dan kakitangan Suruhanjaya/ IKMa, permohonan bagi 

pengajian separuh masa dibenarkan tertakluk kepada kelulusan 

Jawatankuasa. 

 

2.5 Tidak  menerima sebarang  sumbangan /  tajaan daripada mana-mana 

Badan  / Agensi  / Yayasan pada masa yang sama. 

3. KRITERIA KELAYAKAN AKADEMIK MENGIKUT KATEGORI PENGAJIAN 

 

3.1 Diploma 

 

3.1.1 Mendapat Gred A- dalam 7 subjek Sijil Pelajaran Malaysia 

(SPM) dan termasuk Bahasa Melayu. 

 

 

3.2 Ijazah Sarjana Muda 

 

3.2.1 Mendapat Gred A- dalam 7 subjek Sijil Pelajaran Malaysia 

(SPM) dan termasuk Bahasa Melayu; atau 

 

3.2.2 Lulus Diploma atau Matrikulasi  dengan  mendapat  sekurang-

kurangnya  PNGK  / CGPA 3.00; atau 

 

3.2.3 Mendapat prinsipal B+ dalam 4 subjek bagi Sijil Tinggi Pelajaran 

(STPM). 

 

3.3 Sarjana  

 

3.3.1 Lulus Ijazah Sarjana Muda dengan mendapat sekurang-

kurangnya PNGK / CGPA 3.00.  

 

 

3.4 Doktor Falsafah (PhD) 

 

3.4.1 Lulus Ijazah Sarjana Muda dengan mendapat sekurang-

kurangnya PNGK / CGPA 3.00. 

 

3.5 Profesional (Perakaunan) 

 

3.5.1 Lulus Ijazah Sarjana Muda dengan mendapat sekurang-

kurangnya PNGK / CGPA 3.00; dan  

3.5.2 Syarat-syarat tambahan: 

 

i. terhad kepada pegawai kanan SKM dan IKMa yang 

berkhidmat lebih 5 tahun;  

 

ii. prestasi pencapaian kerja melebihi 85%; dan 

 

iii. mengikut tawaran pengajian IPT. 

 

 

4. SKOP BIDANG PENGAJIAN 

 

Biasiswa ini ditawarkan kepada bidang pengajian yang berkaitan dengan sektor 

koperasi termasuk tetapi tidak terhad kepada bidang berikut: 

 

i. Ekonomi/ Perniagaan Tani; 

 

ii. Perakaunan; 

 

iii. Pengurusan Perniagaan; 

 

iv. Pentadbiran Awam; 

 

v. Undang-undang; 

 

vi. Pengurusan Maklumat termasuk digital dan teknologi maklumat; 

 

vii. Sains dan teknologi termasuk kejuruteraan; atau 

 

viii. Bidang-bidang lain berkaitan gerakan koperasi. 

5. HAD MAKSIMUM BIASISWA MENGIKUT KATEGORI PENGAJIAN 

 

5.1 Biasiswa KWAPd menanggung sepenuhnya yuran pengajian 

sepertimana yang ditetapkan oleh IPTA/IPTS termasuk Institut Koperasi 

Malaysia (IKMa) dan mana-mana institusi yang dipersetujui oleh 

Jawatankuasa Penilaian Biasiswa KWAPd. 

 

5.2 Peruntukan dana KWAPd untuk penawaran biasiswa kepada pelajar IPT 

adalah bergantung kepada kelulusan Mesyuarat Jawatankuasa KWAPd 

namun tertakluk kepada had maksimum nilai yuran sepanjang 

tempoh pengajian seperti berikut: 

 

BIL. KATEGORI NILAI YURAN PENGAJIAN (RM) 

i. Diploma 

 

15,000.00  

sepanjang tempoh pengajian 

ii. Ijazah Sarjana Muda (Ijazah) 32,000.00  

sepanjang tempoh pengajian 

iii. Ijazah Sarjana (Master) 25,600.00  

sepanjang tempoh pengajian 

iv. Doktor Falsafah (PhD) 39,000.00  

sepanjang tempoh  pengajian 

v. Peringkat Profesional 

-  Perakaunan 

40,000.00  

sepanjang tempoh pengajian 

 

5.3 Pembayaran yuran pengajian adalah berkuat kuasa selepas tarikh surat 

kelulusan penawaran biasiswa. Sebarang yuran pengajian bagi 

semester sebelum tarikh kelulusan tersebut tidak akan ditanggung atau 

dibayar secara kebelakang (backdated) oleh pihak penaja. 

6. TEMPOH KONTRAK PERJANJIAN BIASISWA 

 

6.1 Pelajar yang menerima tawaran biasiswa hendaklah terikat dengan 

suatu kontrak bersama dua (2) orang penjamin dengan suatu kontrak 

dan Suruhanjaya boleh membebaskan penerima biasiswa untuk 

berkhidmat dengan pihak lain.  

 

6.2 Sekiranya berlaku pelanggaran kontrak, suatu amaun ganti rugi 

hendaklah dikenakan seperti yang dinyatakan di bawah: 

 

PERINGKAT / 

TEMPOH 

PENGAJIAN 

TEMPOH BERKHIDMAT 

DENGAN 

SURUHANJAYA/IKMa/KOPERASI 

AMAUN 

GANTI RUGI  

(RM) 

Peringkat Diploma  Sekurang-kurangnya 3 tahun 

Maksimum 5 tahun 

Kos Sebenar 

Peringkat Ijazah 

Peringkat Sarjana 

Peringkat PhD 

Peringkat Profesional i. Perlu tetap bekerja dengan 

Suruhanjaya/IKMa/mana-mana 

koperasi bagi pegawai 

Suruhanjaya/IKMa/mana-mana 

koperasi selama 5 tahun; atau 

 

ii. Perlu bekerja di mana-mana 

koperasi selama 5 tahun; atau 

 

iii. Perlu menunjukkan prestasi 

yang baik sepanjang terikat 

dengan Suruhanjaya/IKMa/ 

mana-mana koperasi 

Kos Sebenar 

 

 

6.3 Kontrak boleh ditamatkan dan tuntutan ganti rugi boleh dikenakan 

terhadap pelajar atau penjamin sekiranya: 

 

6.3.1 Pelajar menarik diri atau menangguh pengajian; 

6.3.2 Pelajar diberhentikan pengajian kerana masalah disiplin, 

kelemahan akademik atau sebab-sebab lain yang telah 

ditetapkan di bawah peraturan IPT berkenaan; atau 

 

6.3.3 Pelajar gagal mengekalkan prestasi akademik yang cemerlang 

sepanjang tempoh pengajian. Pelajar hendaklah memperoleh 

sekurang-kurangnya Purata Nilai Gred Kumulatif (CGPA) 3.0 

pada setiap semester. 

 

 

 

 

____________RUANGAN INI SENGAJA DIBIARKAN KOSONG_______________ 


